
SAZETAK

Ibrahim-ef. Imsirovi¢ roden je u Seoni kod
Srebrenika 1892. godine. Skolovao se u
Gracanici i Sarajevu, a sluzbovao u Sarajevu,
Tuzli i Zagrebu. Iako je bio vrstan muderis

i pedagog, u literaturi i arhivskim izvorima
najcesce se spominje kao Serijatski sudija.
Obavljajudi poslove Serijatskog pravnika
stekao je drustveni ugled i visoku reputaciju. U
vrijeme Drugog svjetskog rata bio je savjetnik
u Ministarstvu pravosuda i bogostovlja u
Zagrebu. Po povratku iz Zagreba postavljen
je za vrhovnog Serijatskog sudiju u Sarajevu.
Ovaj rad je primarno fokusiran na manje
poznate uvide iz njegovoga privatnog i
profesionalnog Zivota, kao sto su porijeklo i
porodicne prilike u rodnom kraju, muderiska
i sudijska sluzba te utjecajan angazman u
Vakufsko-mearifskom saboru unutar Islamske
(vjerske) zajednice. Umro je u Sarajevu

1967. godine, u 75. godini zivota. Ostao je
upamcen kao skroman, blag i nenametljiv
Covjek, koji je zivot posvetio obrazovanju
mladih i prosperitetu svoje Zajednice.

Rad pod naslovom “Ibrahim-ef. Imsirovi¢
(1892—-1967), muderis, vrhovni Serijatski su-
dija i drustveni aktivista” predstavlja dora-
denu verziju referata podnesenog na kolo-
kviju o zivotu i djelu Ibrahim-ef. Imsirovic¢a
odrzanom u Gazi Husrev-begovoj medresi u
Sarajevu, 12. oktobra 2022. godine, povodom
130 godina od njegovog rodenja.

U konceptualnom oblikovanju ovoga rada
sluzio sam se objavljenim radovima kao sto
su: rad Muhameda Radoncic¢a pod naslovom
“Merhum Ibrahim-ef. Imsirovi¢“ objavljen
povodom njegovog preseljenja na ahiret u
Glasniku IVZ 1967. godine, a koji je ve¢im
dijelom prenesen i u Leksikon islama autora
Ahmeda Mehmedovica, te kradi biografski
osvrt Hifzije Suljki¢a pod nazivom “Ibra-
him-ef. Imsirovi¢“, kao i drugi sekundarni
podaci fragmentarno navedeni u dostupnoj
periodici i historiografskoj literaturi.

Primarno, rad je utemeljen na desetinama
arhivskih dokumenata situiranih u Arhivu
Islamske zajednice Bosne i Hercegovine u
Gazi Husrev-begovoj biblioteci u Sarajevu i
Arhivu Tuzlanskog kantona u Tuzli. I pored
velikog truda i nastojanja, nisam uspio do¢i
do personalnog dosjea Ibrahim-ef. Imsirovi-
¢a, kao ni do cjelovite dokumentaristicke zao-
stavstine, za koju znamo da je ostala iza njega.

Iako je Ibrahim-ef. Imsirovi¢ obnasao izu-
zetno vazne i odgovorne duznosti u Islam-
skoj zajednici, jedno vrijeme i u Ministar-
stvu vjera i bogostovlja u Zagrebu, o njemu,
kao vrsnom alimu, muderisu i Serijatskom
pravniku, nedovoljno je pisano i malo se
zna. Zanimljivo je da autori iz njegove rod-
ne Seone, koji su objavili kra¢u monografiju
o Seoni pod nazivom Seonjacki alimi i skole
(1999), o njemu govore, uglavnom, ono $to
je napisano u Glasniku VIS-a povodom nje-
gove smrti 1967. godine. Takoder, ni hafiz

Mahmud Tralji¢ nije ga uvrstio medu 55 istaknu-
tih alima u svojoj knjizi Istaknuti Bosnjaci (1998).
Ibrahim-ef. ImSirovi¢, kao vrstan intelektualac
koji se bavio i pisanjem i prevodenjem s turskog
i arapskog jezika, ostavio je skroman broj pisanih
radova iza sebe, ako se izuzme mnos$tvo sudskih
dokumenata koje je potpisivao, ili je bio njihov
podnosilac. Ovaj rad, uz Uvod i Zakljucak, struk-
turiran je iz pet integrirajucih poglavlja: Porijeklo
i skolovanje, Profesionalna kompetentnost, Drustve-
na angaziranost i moralna kredibilnost, Porodicna
solidarnost i Preseljenje na ahiret.

PORIJEKLO | SKOLOVANJE

Ibrahim Imsirovi¢ roden je u Seoni kod Srebreni-
ka 1892. godine, kao drugo dijete oca Mustafe (zv.
Mujo) i majke HatidZe. Imao je tri brata, Camila,
Imsira i Zaima. Prema indirektnim saznanjima,
potice iz skromne zemljoradnicke porodice. Na-
kon osnovnog obrazovanja koje je stekao u rodnoj
Seoni, upisao se u Osman-kapetanovu medresu u
Gracanici.' Po okoncanju skolovanja u Gracanici
zavrsio je KurSumliju medresu®, nakon medrese
zavrsio je tri razreda Darul-muallimina (1915)? te
Serijatsko-sudacku $kolu (1920), sve tri u Saraje-
vu. ,Tokom cijelog $kolovanja isticao se bistrinom
uma, marljivo$éu i neprestanom teznjom za stica-
njem raznovrsnog znanja, te je spadao uvijek medu

1 Vide 0 Osman-kapetanovoj medresi u Gracanici
vidi u: Sabanovi¢, 2017: 76-95.

2 Raniji naziv za Gazi Husrev-begovu medresu u Sarajevu. Prvobitni
naziv ove Skole bio je SeldZukija, a takav naziv dobila je po princezi
Seldzuki, majci njenog utemeljitelja Gazi Husrev-bega.

3 Gazi Husrev-begova biblioteka (GHB), Arhiv Islamske zajednice (AlZ),
Ulema-medlis (UM), Zapisnik sastavljen u Ulema-medzlisu dne 31/1.
1914. povodom dolaska pet ucenika u prostorije Ulema-medzlisa, kao
predstavnika ucenika iz pet medresa, s molbom Ulema-medzlisu da
im se odredi raspust (tatil) u trajanju od 15 dana: , Pretovareni smo
dersovima, kud medresanskim kud Darul-mualimina, pa nam se je
valjano pripremiti nuzno nam je taj tatil dobiti te ga za to i molimo”,
izjavili su ucenici. U Zapisniku je navedeno pet medresa ispred kojih
su pristupili delegirani ucenici, a to su: Hanikah, Merhemica medresa,
KurSumlija medresa, Careva medresa i Atmejdan medresa. Ibrahim
Im3irovi¢ je bio predstavnik KurSumlije medrese, Sto vjerovatno
upucuje na zakljucak da je u to vrijeme bio najbolji ucenik te Skole.

najbolje ucenike“ (Radoncié, 1967: 9o-91). Kao
izuzetno darovit i discipliniran ucenik i student
Serijatsko-sudacke $kole, s primjernim ocjenama
ucenja i vladanja, ubrzo ¢e dobiti priliku za svoje
prvo zaposlenje.

PROFESIONALNA KOMPETENTNOST

Po zavrSetku skolovanja radio je kao pripravnik i
Serijatski sudija u Tuzli i Sarajevu (1921-1932). Na
zahtjev tadasnjeg reisul-uleme DZemaludin-ef.
Causevica bio je uklju¢en u reorganizaciju Kursu-
mlije medrese, a jedno vrijeme, do 1924. godine,
bio je i njen upravitelj. Kada je upravu na ovoj me-
dresi preuzeo Muhamed-ef. Dizdar, Ibrahim-ef. je
honorarno bio angazovan u nastavnom procesu
ove Skole sve do 1931. godine. U vrijeme svoga an-
gazmana u Gazi Husrev-begovoj medresi u Saraje-
vu predavao je sljedece nastavne predmete: Akaid,
Arapski jezik, Fikh, Hadis, Kiraet, Tefsir i Turski je-
zik (Mehmedovi¢, 2018: 264). ,Bio je istinski pobor-
nik znanja te je vlastito znanje nesebi¢no prenosio
drugima. Njegov pedagoski uticaj na u¢enike bio je
jos vecizbog Cinjenice da je Imsirovi¢ u moralnom
pogledu bio postojan i ¢vrst* (Basi¢, 2005: 51).

U Tuzlu se vratio 1932. godine, gdje je postavljen
na duznost Serijatskog sudije.* U periodu sudijske
(kadijske) sluzbe u Tuzli ¢esto je biran u razna
tijela i organe Islamske vjerske zajednice.’ ,Tada
je izabran u Upravu Udruzenja Serijatskih sudija
Kraljevine Jugoslavije i u odbor Narodne uzdanice
u Tuzli“ (Mehmedovi¢, 2018: 264). Bio je ¢lan Iz-
bornog tijela Vakufsko-mearifskog sabora (1937)
te ¢lan Izbornog tijela za izbor Ulema-medzlisa i
reisul-uleme 1938. godine.’

4 GHB, AlZ, UM, Spisak sreskih Serijatskih sudija; U dokumentu oznatenom
pod hrojem 61, od 6. 2. 1933. godine nalaze se potpisi Omerhodzi¢
Osman-ef. i Im3irovic Ibrahim-ef., kojim se potvrduje da su primili
murasele o postavljenju putem Vrhovnog Serijatskog suda u Sarajevu.
Dokument je potpisao tada3nji reisul-ulema hafiz Ibrahim-ef. Maglajlic.

5 Prema vaZecim statutima, Islamska zajednica je od 9. jula 1930. pa do 5.
novembra 1969. godine nosila zvanican naziv Islamska vjerska zajednica
te cemo se u ovome radu dosljedno koristiti navedenim nazivom.

6 ViSe o biografskim podacima Ibrahim-ef. Im3irovica vidi u:
Mehmedovi¢, 2018: 264-265 i Suljki, 2007: 514-515.

U vrijeme Drugog svjetskog rata, od 1941. do
1943. godine bio je savjetnik u Ministarstvu
pravosuda i bogostovlja u Zagrebu, da bisate
funkcije bio postavljen za vrhovnog Serijat-
skog sudiju u Sarajevu. Ministarstvo pravosu-
da i bogostovlja, Odjel za pravosude NDH u
Zagrebu, 16. 10.1943. godine obratilo se “pre-
uzvisenom gospodinu Reis-ul-ulemi Islam-
ske vjerske zajednice u Sarajevu” sa upitom
za misljenje da se na mjesto vrhovnog Seri-
jatskog sudije u Sarajevu postavi Ibrahim-ef.
Imsirovi¢, savjetnik Ministarstva pravosuda i
bogostovlja.” Odgovor Reisul-uleme uslijedio
jevec 30.10.1943. godine i u njemu se navodi
da sa Serijatske strane nema nikakve zapreke,
te da ¢e Rijaset navedenom izdati neophod-
nu muraselu. U drugom dijelu odgovora Ri-
jaseta kao da se osjeca blaga suzdrzanost po
ovom pitanju: “Ovom prilikom pripominjem
samo to da se njegovim imenovanjem ne bi
poremetio redoslijed ako ima Ser. [ijatskih]
sudaca starijih po ¢inu, sa viSe godina sluzbe,
koji bi prvenstveno trebali oti¢i na polozaj
vrhovnog Seriatskog sudca, pa prepustam
Ministarstvu da o tome odlu¢i.”® Odgovor i
misljenje u ime Islamske vjerske zajednice
potpisao je “zastupnik Reisul-uleme”? Nakon
navedenog odgovora i obrazlozenja Rijaseta
Islamske vjerske zajednice, uslijedilo je nje-
govo imenovanje za vrhovnog Serijatskog
sudiju sa sjedistem u Sarajevu.*

Ipak, moze se re¢i da je Ibrahim-ef. Imsiro-
vi¢ ostavio najsnazniji pecat uces¢em u radu

7 GHB, AlZ, UM, Dopis Ministarstva pravosudja i bogostovlja,
broj: 52493-1943-1-4019-1941, Zagreb, 18.10.1943.
u potpisu procelnik Odjela dr. Josip BariSic.
GHB, AlZ, UM, doc. br. 1090/43. Dopis se zavrSava obaveznom
parolom “Za Dom spremni, Sarajevo, 30. listopad 1943.

9 0dgovor je napisan svojeru¢no na istom dokumentu,
dijelom na prvoj stranici, a dijelom na poledini dokumenta,
kao u prethodnoj fusnoti, br. 8. Potpis “zastupnika
Reisul-uleme” nije dovoljno Citak, ali se vjerovatno radi
o naibu-reisa Salihu Safvet-ef. Basicu (trajanje sluzbe
naibu-reisa bilo je od 1942. do 1947. godine).

10 Usporedi: Mehmedovic, 2018: 265.

CASOPIS ZA ISLAMSKE TEME | KULTURU

najvisih organa Islamske vjerske zajednice,
kao sto su Vakufsko-mearifski sabor u Sara-
jevu i Izborno tijelo za izbor reisul-uleme
(Malki¢, 2022).

DRUSTVENA ANGAZIRANOST |
MORALNA KREDIBILNOST

Ibrahim-ef. Imsirovi¢ bio je drustveno ve-
oma angazirana osoba. U literaturi Imsiro-
vi¢a susrecemo kao jednog od potpisnika
proglasa za pokretanje ¢asopisa Novi Behar,
pomagao je rad Kulturno-prosvjetnog drus-
tva muslimana Gajret, bio je ¢lan uprave
Muslimanskog kulturno-prosvjetnog drus-
tva Narodna uzdanica u Tuzli, ¢lan Uprave
Udruzenja serijatskih sudaca i vjezbenika za
Bosnu i Hercegovinu i sl.

Kao drustveno afirmirani muderis i Serijat-
ski sudija, Ibrahim-ef. Imsirovi¢ biran je u
najvise organe Islamske vjerske zajednice u
Kraljevini Jugoslaviji. U prilog navedenom
govori njegova aktivna uloga u organizi-
ranju i radu Vakufsko-mearifskog sabora u
Sarajevu, gdje je biran ,za jednog od dvojice
sekretara“ (Mehmedovi¢, 2018: 264). Kako je
izgledao novi saziv Vakufsko-mearifskog sa-
bora, u personalnom smislu, moze se vidjeti
iz Zapisnika sa prve sjednice Vakufsko-meari-
[fskog sabora, odrzane u Sarajevu 5. jula 1937.
godine, u kome je navedeno:

,Novi Sabor sacinjavali su istaknuti ¢lanovi
JRZ" (JMO), te dio uleme naklonjene vlada-
ju¢em bosnjackom establiSmentu: Salih-ef.
Basi¢ (Sarajevo), Ali-ef. Beganovi¢ (Cazin),
dr. Abdulah Bukvica (Br¢ko), Husaga Cigié
(Mostar), Sulejman-beg Filipovi¢ (Kljuc),

11 Jugoslavenska radikalna zajednica (JRZ) je bila politicka
stranka krajnje desnice u Kraljevini Jugoslaviji. Formirao ju
je 1935. godine jugoslavenski premijer Milan Stojadinovic.
Za predsjednika glavnog odbora JRZ izabran je Milan
Stojadinovic, za prvog potpredsjednika Anton Koro3ec,
za drugog potpredsjednika Mehmed Spaho.

Mustaj-beg Ganibegovi¢ (Gradacac), Abdulah-ef.
Hadzi¢ (Sarajevo), ing. Seid Husedzinovi¢ (Saraje-
vo), Ibrahim-ef. Imsirovi¢ (Tuzla), Hamid-beg Kur-
begovi¢ (Donji Vakuf), hafiz Ibrahim-ef. Mehina-
gi¢ (Gracanica), dr. Alija Mehmedbasi¢ (Tuzla),
Osman-beg Osmanbegovi¢ (Derventa), Hasan-beg
Pasi¢ (Bijeljina), Omer-beg Rizvanbegovi¢ (Stolac),
dr. Mehmed Spaho (Sarajevo), Fehim-ef. Spaho
(Sarajevo), Salih-aga Saracevi¢ (Visoko), Abid-ef.
Sehovié (Cajniée) i dr. Kasim Turkovié (Sarajevo).*

U Disciplinski senat na Prvoj sjednici novog saziva
Vakufsko-mearifskog sabora odrzanoj u Sarajevu, 5.
jula 1937. godine su usli: Abdulah-ef. Hadzi¢, Ibra-
him-ef. Imsirovi¢, Mustaj-beg Ganibegovi¢, Ha-
mid-beg Kurbegovi¢ i Osman-beg Osmanbegovi¢.”
U meduvremenu izvrSen jeiizbor novog reisul-ule-
me 20. aprila1938. godine, u dvorani Vrhovnog vjer-
skog starjesinstva u Sarajevu, a Izborno tijelo Cinila
su deseterica uglednih alima i javnih djelatnika iz
Bosne i Hercegovine, medu kojima je bio i ugledni
Serijatski sudija iz Tuzle Ibrahim-ef. Imsirovié.*

Indikativan je stav Ibrahim-ef. Imsirovi¢a prema
izboru pojedinih ¢lanova na rukovodne pozicije u
organima Islamske vjerske zajednice. Medu ¢lano-
vima Vakufsko-mearifskog sabora, kojima je pripa-
dao i on, najvise nezadovoljstva i sporenja izazvao
je prijedlog Saborskog odbora da se na poziciju
stalnog vakufskog direktora imenuje dr. Hazim
Mutfti¢, koji je i do tada bio vrsilac duznosti direk-
tora. Protiv imenovanja Mufti¢a najostrije su bili
hafiz Ibrahim-ef. Mehinagic¢* iz Gracanice i Ibra-
him-ef. Imsirovi¢ iz Tuzle. Ipak, iako su Mufti¢a

12 ARIZBH, GHB, UM, Zapisnik sa prve sjednice Vakufsko-mearifskog
sabora u Sarajevu odrZane dne 5. jula 1937. godine, str.
1-2. (Navedeno prema: Jahic, 2010: 614, fusnota 86).

13 ARIZBH, GHB, Zemaljski Vakufsko-mearifski sabor (dalje: ZVMS), 1937,
Zapisnik sa prve sjednice Vakufsko-mearifskog sabora u Sarajevu
odrzane dne 5. jula 1937, 5. (Navedeno prema: Jahi¢, 2010: 547 i 614).

14 Spisak prisutnih clanova Izbornog tijela za reisu-l-ulemu, u
Sarajevu, 20. aprila 1938. godine, u dvorani Vrhovnog vjerskog
starjeSinstva u Sarajevu (Pogledati: Spahic, 2011: 257-263)

15 Vise o navedenom vidi u: Tralji¢, 1998: 183-191; “Zbog ovoga
i nekoliko drugih slucajeva Mehinagic je, kao i Ibrahim-
ef. ImSirovic, Ser. sudac iz Tuzle, pismeno otkazao daljnju
saradnju u Vakufsko-mearifskom saboru.” Isto, 185.

pratile brojne kontroverze, Vakufsko-mearifski
sabor je potvrdio njegovo imenovanje na sjednici
odrzanoj 14. 8. 1940. godine. Tom prilikom dva su
saborska c¢lana, Mehinagi¢ i Imsirovi¢, ,uskratili
svoje povjerenje Saborskom odboru i predsjedni-

« 16

ku Sabora“.

Iz navedenih primjera moze se vidjeti moralni
kredibilitet Ibrahim-ef. Imsirovica, koji je nastojao
da rad organa Islamske vjerske zajednice usmje-
rava ka vaze¢im pravnim normama, koje su ocito
zanemarivane, bez obzira na moguce implikaci-
je koje ¢e uslijediti. Ocito da na ovakve stavove
Ibrahim-ef. Imsirovi¢a rukovodstvo Islamske vjer-
ske zajednice, na ¢ijem celu je bio reisul-ulema
Fehim-ef. Spaho, nije gledalo blagonaklono. Ima-
ju¢iuvidu da su sporenja medu ¢lanovima Vakuf-
sko-mearifskog sabora zapocela jos 1937. godine,
a da se ceremonija svecanog otvorenja dzamije
u Seoni odrzala 29. septembra 1939. godine, uz
prisustvo najvisih zvanic¢nika Islamske vjerske za-
jednice i drustveno-politickog Zivota muslimana,
postoji moguc¢nost da je odsustvo Ibrahim-ef. Im-
$irovica iz sastava navedenih delegacija konotiralo
s ve¢ narusenim interpersonalnim odnosima unu-
tar Vakufsko-maerifskog sabora.”

Kao vrstan intelektualac, Ibrahim-ef. ImSirovié
se bavio i spisateljskim radom. O tome $ta je sve
ostalo napisano u njegovoj zaostavstini najbolje
govori sadrzaj arhive koju je supruga Hajrija po-
nudila na otkup Gazi Husrev-begovoj biblioteci,
tri godine nakon preseljenja Ibrahim-ef. Imsirovi-
¢a na ahiret, a koju su pregledali i svoje misljenje
dali Muhamed Hadzijahi¢ i Mahmud Tralji¢.”® Od

16 Isto.

17 “Proklanjanju u pohode dosli su ugledni musafiri: tadasnji reisu-
ul-ulema Fehim-ef. Spaho, dr. Dzafer Kulenovi¢ — politicki voda,
Ejub-ef. Ademovi¢ - pomocnik bana Drinske banovine, rahmetli
dr. Mehmed Spaho - predsjednik JMO, dr. Hazim-ef. Mufti¢,
direktor vakufa i mnogi drugi” (HodZi¢ i dr., 1999: 43).

18 GHB, AlZ, Ponuda br. 206/70. Ponuda Hajrije Im3irovi¢ Gazi Husrev-begovoj
biblioteci - otkup arhiva rahmetli muza Ibrahima ImSirovica, Sarajevo, 28.
4.1970. Ponuda i Zapisnik (6. 5. 1970) napisani su Stampacom masinom,
na dvije kucane stranice. Nakon pregleda navedenih dokumenata,
HadZijahic i Tralji¢ konstatuju da se uz 490 originalnih dokumenata
nalazi jo3 veliki broj veoma vrijedne dokumentacione grade. Vidi i:

navedene arhivske grade, dva rukopisa obra-
dena su u Katalozima arapskih, turskih per-
zijskih i bosanskih rukopisa Gazi Husrev-be-
gove biblioteke, $to moze ukazivati da je
Biblioteka izvrsila otkup navedene grade.”
,U nasim casopisima nalazimo i njegove
¢lanke koji tretiraju pitanja iz islamskog zi-
vota“ (Suljki¢, 1998: 29).

PORODICNA SOLIDARNOST

Nakon smrti majke Hatidze, Ibrahim-ef.
Imsirovi¢ je pokrenuo ostavinski postupak
pred Sreskim Serijatskim sudom u Tuzli, 12.
9.1940. godine. Da se zakljuciti, kako iz smr-
tovnice tako i pokrenutog ostavinskog po-
stupka, da je Ibrahim-ef. Imsirovi¢ roden u
zemljoradnickoj porodici u Seoni, skromnog
imovinskog stanja.

Prvo rociste na Sreskom Serijatskom sudu
odrzano je 6. 3. 1941. godine, a pristupili su
mu Imsir Imsirovi¢ iz Seone i Hatidzina
unuka Arifa Babajic¢ iz Rasljeve.” Sljede¢em
rocistu pred Kotarskim $erijatskim sudom,
odrzanom 2. 3.1942. godine, pristupili su Ca-
mil i Imsir ImSirovic te Ibrahim-ef. Imsirovic,
odjelni savjetnik u Ministarstvu pravosuda u
Zagrebu, sin umrlog Mustafe iz Seone, te po-
tonji trazi da se danas provede ost.[avinska]
rasprava i rijesi podnesak od 12/1. 941. Tom pri-
likom Ibrahim-ef. Imsirovi¢ izjavljuje da se
odrice svoga prava na nasljedstvo i trazi da se

GHB, AlZ, A-18/Inv. (Inventarna knjiga rukopisa Gazi Husrev-
begove biblioteke /privremeni inventar/, knj. Il, str. 71-72)

19 Katalog arapskih, turskih, perzijskih i bosanskih rukopisa, Sv.
08 / obradio Mustafa Jahi¢, London: Fondacija Al-Furgan za
islamsko naslijede; Sarajevo: Gazi Husrev-begova biblioteka,
142172000, kat. br. 7889; Katalog arapskih, turskih, perzijskih
i bosanskih rukopisa, Sv. 14 / obradio Osman Lavi¢, London:
Fondacija Al-Furgan za islamsko naslijede; Sarajevo: Gazi
Husrev-begova biblioteka, 1426/2005, kat. br. 9086.

20 Arifa (ImSirovic) Babajic iz Rasljave je kcerka ranije umrlog
Ibrahim-efendijinog najmladeg brata Zaima. Ona je u
ostavinskom postupku traZila nasljedni dio imetka, ali je kasnije,
iz nekog razloga, odustala od svog prvobitnog zahtjeva.

SEFKO SULEJMANOVIC

ostavina uknjizi na jednake dijelove njego-
voj bra¢i Camilu i Imsiru. Ovim je okonéana
ostavinska rasprava,” a Sulejman Omercic iz
Seone je ovlaséen za davanje takrira.”*

Iz zahtjeva za pokretanje ostavinskog po-
stupka koji je pokrenuo Ibrahim-ef. Imsi-
rovi¢, kao i iz izjave koju je dao na prvom
rocistu pred Sreskim Serijatskim sudom u
Tuzli, vidimo ljudski karakter i ve¢ spomi-
njani visok nivo moralnog kredibiliteta Ibra-
him-ef. Imsiroviéa, koji kaze: ,Sto se ti¢e neo-
znacenog dijela nekretnina u ul. br. 352. k.o.
Seona, oCitujem da ne trazim svog nasljed-
nog dijela, nego se odricem u korist brace
Camila i Imsira sa po % besplatno, jer smo
tako mislili, kada smo se medusobno dijelili.“
S velikom sigurno$éu moze se razumjeti da
su zemljiSne nekretnine bile jedini izvor pri-
hoda njegove bra¢e Camila i Imsira, koji su
ostali da zive u Seoni od tezackoga rada, a da
je on bio daleko povoljnije materijalno situ-
iran. Pored navedenih crtica iz njegovog po-
rodi¢nog zZivota, koje tako uvjerljivo govore o
njegovom empati¢nom karakteru i moralnoj
dosljednosti, dojmljive su i rijeci jednog od
biografa Ibrahim-ef. Imsirovica, koji za njega
kaze: “Upamcen je kao skroman, nenamet-
ljiv, blag, uvijek nasmijan, sa svakim se lijepo
ophodio, narocito prema svojim ucenicima”
(Suljkié, 2007: 515).

PRESELJENJE NA AHIRET

Nakon penzionisanja, Ibrahim-ef. je vjero-
vatno povremeno boravio urodnoj Seoni, $to
se da zakljuciti iz jednog dopisa upuéenog
na adresu Glasnika IVZ 1964. godine.”® Zna

21 ATKT, Kotarski Serijatski sud Tuzla (dalje KSST), k-20,
0-116/40, dne 2. veljace 1943, Serijatski sudac: A. Mulalic.

22 Inatenje rijeci takrir: 1. ono $to neko tvrdi ili izrice
pred javnoscu, izjava; 2. uvodenje kupoprodajnog
ugovora o nekretninama u zemljisne knjige.

bE] GHB, AIZ, Vrhovno islamsko starjeSinstvo (VIS), 2-756/1965,
Dopis UredniStvu i administraciji Glasnika. Dopis je pisan na

HIKMET - BROJ 151 - DECEMBAR 2025. - DZUMADEL-UHRA 1447.

se da je u posljednjim godinama svoga zivota ¢esto
»pobolijevao i kod kuce provodio vrijeme s prija-
teljima i postovaocima koji su ga stalno obilazili“
(Suljki¢, 2007: 515). Umro je 17. januara 1967. godine
u Sarajevu, u 75. godini Zivota. Iza njega je ostala
supruga Hajrija. Neki kazu: ,Kako je skromno zivio,
tako je skromno i umro“ (Suljki¢, 2007: 515). Uko-
pan je dan kasnije, 18. januara 1967. godine, na sa-
rajevskom groblju Bare (Mehmedovi¢, 2018: 265).

»Tako je nestalo jos jednog iz redova onih vri-
jednih radnika koji su cijeli svoj zivot posvetili
plemenitom radu za dobro i napredak IVZ i na
odgoju novih generacija vjerskih sluzbenika“ (Ra-
donci¢, 1967: 9o).

ZAKLJUCAK

Ibrahim-ef. Imsirovi¢, roden krajem 19. stoljeca
u Seoni kod Srebrenika, imao je znacajnu vjer-
sko-prosvjetno i upravnu ulogu u bosanskoher-
cegovackom drustvu, a napose u radu ustanova i
organa Islamske (vjerske) zajednice u prvoj polo-
vini i sredinom 2o0. stoljeca. Intelektualno darovit,
profesionalno kompetentan, drustveno izuzetno
angaziran, moralno dosljedan, veoma kredibil-
no i korektno je obavljao niz duznosti koje su
mu povjeravane, od profesora i upravitelja Gazi
Husrev-begove medrese, pripravnika i Serijatskog
sudije u Sarajevu i Tuzli, do savjetnika u Ministar-
stvu pravosuda i bogostovlja u Zagrebu (1941-1943),
u vrijeme NDH, te vrhovnog Serijatskog sudije u
Vrhovnom serijatskom sudu u Sarajevu.

U nizu ljudskih i profesionalnih osobenosti, u
ovome radu naglaseno se prepoznaju dvije njego-
ve karakteristike, a to su stru¢na kompetentnost i
ljudska eti¢nost. Njegova bogata radna biografija
i drustveni aktivizam dovoljno govore o njegovoj
profesionalnoj kompetentnosti i drustvenom an-
gazmanu i ugledu. Njegove ljudske karakteristike

kariranom papiru, hemijskom olovkom, a glasi: ,.Esselamu alejkum, Drago
moje Urednistvo i administracija Glasnika V.I.S. u Sarajevu, ja, ImSirovi¢
Ibrahim, sada se nalazim u Seoni, Opstinski N.0.0. Srebrenik. Seona,
22.IV'64. g." Na dokumentu je olovkom dopisano: VIS-2-745/1964.

najjasnije se reflektiraju u radu Vakufsko-mearif-
skog sabora i u porodi¢nim odnosima izmedu nje-
ga i njegove brace u ostavinskom postupku nakon
smrti njihove majke Hatidze (1940), kada se on
explicite izjasnjava da se odrice svog nasljednog
dijela u korist svoje brace.

PRILOZI

Bp.61 \

IlHe 6 @eGpyapa 1933 rox.
¥y Beorpany.

Prilog 1: Ibrahim-ef. Imsirovic, muderis i Serijatski sudija Prilog 2: Spisak sreskih Serijatskih sudija “kojima se
imadu uruciti murasele”, Beograd, 1933.

IBRAHIM-EF. IMSIROVIC (1892-1967) - MUDARRIS, SUPREME
SHARI'A JUDGE, AND SOCIAL ACTIVIST

Abstract

Ibrahim-ef. Imsirovi¢ was born in Seona near Srebrenik in 1892. He received his education in
Gracanica and Sarajevo and served in Sarajevo, Tuzla, and Zagreb. Although he was an exceptional
mudarris and educator, literature and archival sources most often refer to him as a Shari‘a judge.
Through his work as a jurist of Islamic law, he earned social esteem and a high reputation. During
World War II, he served as an advisor in the Ministry of Justice and Religious Affairs in Zagreb.
Upon returning from Zagreb, he was appointed a Supreme Shari‘a Judge in Sarajevo. This paper
primarily focuses on lesser-known insights into his private and professional life, such as his origins
and family background in his birthplace, his teaching and judicial service, and his influential
engagement within the Vakuf-Mearif Assembly of the Islamic (religious) Community. He passed
away in Sarajevo in 1967 at the age of seventy-five. He is remembered as a modest, gentle, and
humble man who devoted his life to the education of youth and the prosperity of his Community.

Keywords: Ibrahim-ef. Imsirovi¢, Seona, Sarajevo, Tuzla, Zagreb, mudarris,
Shari‘a judge, Islamic (religious) Community, Vakuf-Mearif Assembly

97



